Лениногорск шәһәре 7 нче урта мәктәбенең татар теле һәм әдәбияты укытучысы Хәсәншина Альбина Җәүдәт кызының ачык дәрес эшкәртмәсе.

Тема:  Өстәл артында үз-үзеңне тоту кагыйдәләре
Максат: 1. Укучыларны табын янында үз-үзеңне тоту 

кагыйдәләре белән таныштыру, темага кагылышлы сүзлек запасын тулылындыру; 
      2. Укучыларның темага карата булган белемнәрен тулыландыру,   танып белү активлыгын арттыру, бәйләнешле сөйләмнәрен киңәйтү;

                3. Әдәплелек, әхлаклылык сыйфатлары, тулы җавап бирүгә омтылыш                                    тәрбияләү.
Җиһазлау: компьютер, табын өчен тәлинкә, кашык, пычак, ашъяулык.
Дәрес тибы: бәйләнешле сөйләм телен үстерү
                                          Дәрес барышы
1. Оештыру, уңай атмосфера тудыру
· Исәнмесез укучылар! Хәлләрегез ничек?
· Исәнмесез! Кояшлы иртә кебек,

Тукай телен, татар телен,

Өйрәнергә дип килдек.

2. Белемнәрне актуальләштерү

- Укучылар, исегезгә төшерегез әле. Бүген иртәнге ашта нәрсә ашадыгыз? 
- Бүген иртән мин бик тәмле ботка ашадым.

- Мәктәп ашханәсендә нәрсә ашадыгыз? (фикерләр тыңлана).

- Безнең ашханәдә тәмле ашаталар әйеме?
- Бүген без дәрестә өстәл артында үз-үзеңне ничек тотырга кирәк икәнлеге турында сөйләшербез. (Как нужно вести себя за столом)(1нче слайд)
- Ә аның өчен искә төшереп китик: барыбыз да өстәл әзерли беләбезме икән? Әйдәгез шуның турында рольле уен карап китик. 
Уенда катнашалар: әни, кыз, малай.
Әни: улым һәм кызым бүген мин сезгә өстәл әзерләү серләрен өйрәтеп китәм. Бу сезгә киләчәктә кирәгер. Моның өчен беренче булып өстәлгә ашъяулык җәябез.
Кыз: ә мин беләм, әни. Ашъяулык өстенә тәлинкә куябыз, шулаймы?

Әни: бик дөрес әйттең, кызым. Хәзер тәлинкәнең уң ягына кашык белән чәнечкене куябыз.
Малай: алай булгач, тәлинкәнең сул ягына пычак куябызмы?

Әни: дөрес, улым. Исегездә калдырдыгызмы?

Малай: әйе, әнием.

Кыз: рәхмәт.

- әйдәгез, өстәл янына утыргач, нәрсәләр кирәк икәнлеген тагын бер кат искә төшереп китик әле. Димәк, тактада рәсемнәр күрсәтелә, сез шул рәсемнәрнең русча тәрҗемәсен әйтергә тиеш буласыз. (2нче слайд)
3.Белем һәм күнекмәләрне ныгыту
- өстәл әзерләү этикеты белән таныштык. Ә хәзер өстәл артында үз-үзеңне ничек тотырга кирәк икәнлеге турында сөйләшербез. Дәреслекләрнең 89 нчы битен ачып 3 нче күнегүне таптык. Күнегүдә сезгә таныш булмаган сүзләр бар, шуларның тәрҗемәләре белән танышып китик әле. (3 нче слайд)
 (шуннан соң һәрбер укучы җөмләне укып, тәрҗемә итә бара)
раньше других за стол не садись.

- дөрес, укучылар. Бу күнегүдә булмаган тагын нинди кагыйдәләрне өстәр идегез?

- терсәкне өстәл өстенә куярга ярамый.

- ашаганда сөйләшергә кирәкми.
Күренекле мәгърифәтче Р.Фәхреддин “Балаларга үгет – нәсыйхәт” китабын яза. Китапта әдәпләрне берничә төргә бүлә. Шулар арасында:

1.Ашау –эчү әдәпләре.

2.Кунак әдәпләре.

3.Сөйләшү әдәпләре.

4.Мәҗлес әдәпләре.-

Р.Фәхреддиннең “Балаларга үгет нәсыйхәт” китабының 41 нче битен ачабыз – ашау-эчү әдәпләре бүлеген укыйбыз.

(...)

Без ашау-эчү әдәпләре белән танышып киттек, ә менә хәзер “Ашханәдә”н бер күренешне карап китик, бу кагыйдәләрне  беләләр микән? Сез шунда җибәрелгән хаталарны табарга тиеш буласыз.

Укучыларның җаваплары тыңлана.
-
Ашау–эчү әдәпләре, кунак әдәпләре, мәҗлес әдәпләре - алар бик күп. Аларны сезгә әниләрегез кечкенә вакыттан ук  өйрәтә, аннары балалар бакчасында, аннары мәктәптә дәвам ителә. Аларны кеше гомер буе өйрәнә. Менә  бу мәкальләр безгә тормышта әдәпле, тәрбияле булыр өчен ярдәм итәр .

1.Кунак ишегеңне ачса, син йөзеңне ач.

2.Кунак сые: якты йөз, тәмле сүз, аннан кала  ипи-тоз.

3.Кунак – хуҗаның гөлчәчәге.

4.Кунаклы йорт-хөрмәтле йорт.

5.Әдәпле кунак китәр вакытын үзе белер.

5 нче күнегү телдән эшләнә. Боерык фигыльнең бары тик 2, 3 затта булуы искә төшерелә.

6 нчы күнегү тактада эшләнә.Теләк фигыльнең 1 затта килүе искәртелә.

8 нче күнегү телдән.

4. Йомгаклау, билге кую

· Укучылар без бүгенге дәрестә нәрсәләр турында белдек?                                                                        

· Табын янында үз-үзеңне ничек тотарга?

Өй эше: 89 нчы бит 7 нче күнегү язма


90 нчы бит 9 нчы күнегү телдән
